
CORFF LLYWODRAETHOL YR EGLWYS YNG NGHYMRU 
ADRODDIAD Y PWYLLGOR SEFYDLOG AR LYWODRAETHU A 

MATERION CYFREITHIOL  
 

CORFF LLYWODRAETHOL - EBRILL 2026  
 

(CYFARFODYDD Y PWYLLGOR SEFYDLOG -   
(11 Rhagfyr 2025, 17 Chwefror ac 17 Mawrth 2026. Ar 4-5 Chwefror 
2026 cyfarfu'r Pwyllgor Sefydlog ar y cyd â Chorff y Cynrychiolwyr 

hefyd.) 
 

Bil i ymgorffori yn y Llyfr Gweddi Gyffredin Drefn 
Gwasanaeth bendith yn dilyn partneriaeth sifil neu briodas 
rhwng dau berson o'r un rhyw - Adroddiad y Pwyllgor 
Dethol 
 

1. Hysbyswyd y Pwyllgor Sefydlog fod y Pwyllgor Dethol a ffurfiwyd mewn 
perthynas â'r Bil uchod wedi cwblhau ei waith. Mae’r Pwyllgor Sefydlog wedi:  

 
i. Derbyn adroddiad y Pwyllgor Dethol ar y Bil i ymgorffori yn y Llyfr Gweddi 

Gyffredin Drefn Gwasanaeth bendith yn dilyn partneriaeth sifil neu briodas 
rhwng dau berson o'r un rhyw; 

ii. Penderfynu, yn unol ag argymhelliad y Pwyllgor Dethol, nad oedd y Bil yn 
un 'annadleuol'; 

iii. Penderfynu gosod y Bil ar gyfer dadl wyneb yn wyneb lawn yn sesiwn y 
Corff Llywodraethol ym mis Ebrill 2026; 

iv. Penderfynu cyhoeddi adroddiad y Pwyllgor Dethol i holl aelodau'r Corff 
Llywodraethol (Pennod II, Adran 29 (1)). 

 
2.Mae'r Bil yn ymddangos mewn mannau eraill yn agenda y Corff Llywodraethol. 
   

Cod Ymddygiad ar gyfer Clerigion a Gweinidogion Lleyg 
Trwyddedig – Pennod Ariannol  
 
3. Mae'r gweithgor sy'n datblygu'r Cod Ymddygiad bellach wedi cwblhau pennod 

ddrafft ar ymddygiad ariannol, sy'n cael ei hystyried gan Fainc yr Esgobion. 

Gyda phenodau blaenorol y Cod, cynhaliwyd ymgynghoriad gydag Urdd 

Clerigion y Corff Llywodraethol cyn i'r Cod gael ei gymeradwyo gan y Pwyllgor 

Sefydlog (a'i osod i'w drafod yn y Corff Llywodraethol). Awdurdododd y 

Pwyllgor Sefydlog yr un weithdrefn ar gyfer y bennod hon. Bydd yr 

ymgynghoriad yn cael ei gynnal ar ôl i Fainc yr Esgobion gymeradwyo'r testun, 

gydag adborth a drafft wedi'i ddiweddaru yn cael ei gyflwyno i gyfarfod y 

Pwyllgor Sefydlog ym mis Gorffennaf, gyda'r bwriad o gynnal dadl a chael 

cymeradwyaeth derfynol yn y Corff Llywodraethol ym mis Medi. 

4. O fewn adroddiad cyffredinol y Pwyllgor Sefydlog, mae paragraffau 6 a 7 yn 

ymwneud â chynnwys Gweinidogion Lleyg Trwyddedig sy'n aelodau o'r Corff 

Llywodraethol yn yr ymgynghoriad.    

Ardaloedd Gweinidogaeth a'r Cyfansoddiad - Penodi 
Pwyllgor Dethol Arbennig  
 
5. Nododd y Pwyllgor Sefydlog yn ei adroddiad ym mis Ebrill/Mai 2025 i'r Corff 

Llywodraethol fod yr adran gyfreithiol wedi cwblhau adolygiad cychwynnol a 
drafft o'r diwygiadau Cyfansoddiadol sy'n ofynnol er mwyn symud o fodel 
strwythurol yn seiliedig ar blwyfi i un sy'n seiliedig ar ardaloedd gweinidogaeth. 

 
6. Er mwyn gwneud y newidiadau angenrheidiol i'r Cyfansoddiad rhaid diwygio 

bron pob pennod o Gyfansoddiad yr Eglwys yng Nghymru, a chydnabuwyd 
fod hon yn dasg sylweddol. 
 

7. Hysbysodd y Pwyllgor Sefydlog y Corff Llywodraethol yn ei adroddiad ar 
lywodraethu a materion cyfreithiol ym mis Ebrill / Mai 2025 y byddai rhai 
cwestiynau cyffredinol ar bolisi, dull enwi a therminoleg yn haws i’w datrys cyn 
mynd â newidiadau i’w hystyried bennod wrth bennod ar lawr cyfarfod y Corff 
Llywodraethol. 
 

8. Er nad oes angen i’r newidiadau hyn fynd trwy weithdrefn Bil, byddai’n 
gymorth mawr pe bai’r broses yn mabwysiadu un o nodweddion gweithdrefn y 
Bil, ac yn penodi 'pwyllgor dethol' i ystyried y gwelliannau angenrheidiol 
ymlaen llaw er mwyn dod â set o gynigion gerbron y Corff Llywodraethol.   
 

9. Am y rheswm hwn, awdurdododd y Corff Llywodraethol y Pwyllgor Sefydlog i 
benodi 'pwyllgor dethol' anffurfiol a elwir yn 'bwyllgor dethol arbennig' 
(Argymhelliad 1 – Adroddiad y Pwyllgor Sefydlog ar lywodraethu a materion 
cyfreithiol) Ebrill / Mai 2025. 
 

10. Bydd y pwyllgor dethol arbennig o aelodau'r Corff Llywodraethol yn ystyried yr holl 
welliannau a gynigir i'r Cyfansoddiad ar ôl gweithredu ardaloedd 
gweinidogaeth/cenhadaeth; a chynhyrchir drafft terfynol o bob pennod o'r 
Cyfansoddiad yr effeithir arnynt i'r Corff Llywodraethol eu trafod. 

 
11. Mae'r Pwyllgor Sefydlog wedi penodi'r aelodau canlynol i fod yn aelodau o’r 

pwyllgor hwn. Bydd trefniadau'n cael eu gwneud cyn bo hir ar gyfer cyfarfod 

cychwynnol. 

 

Mrs Elizabeth Crawford (Chair) 

Mr Robert (Bob) Evans   

Archddiacon Andy Grimwood  

Archddiacon Matthew Hill  

Archddiacon Paul Mackness 

Mrs Carrie White  

Mrs Hannah Wilkinson 

Y Gwir Barchedig Anthony Pierce – Adolygiad Allanol 
 
12.  Cyhoeddwyd adroddiad yr adolygiad allanol a gomisiynwyd gan y Pwyllgor 

Diogelu ar y Gwir Barchedig Anthony Pierce ddydd Iau 26 Chwefror ar wefan 
yr Eglwys yng Nghymru. 

 
 

Yr Is-bwyllgor Cyfreithiol 
 
13. Nid oes unrhyw gyfeiriadau gerbron y Pwyllgor ar hyn o bryd ac nid oes 

unrhyw arwydd o unrhyw gyfeiriadau i ddod. 
 

Y Tribiwnlys Disgyblu 
 
Gwaith Achos  
 
14. Ym mis Tachwedd 2025 gorchmynnodd y Tribiwnlys Disgyblu fod y clerigion 

canlynol yn cael eu diorseddu o'r Urddau Sanctaidd, yn dilyn euogfarn 
droseddol: 
a) Anthony Pierce (cyn Esgob Abertawe ac Aberhonddu) 
b) Andrew Robinson (Caniatâd i Weinyddu gynt, Esgobaeth Abertawe ac 

Aberhonddu) 
c) Sam Erlandson (cyn Gaplan Ysgol, Esgobaeth Llanelwy). 

 
Aelodaeth o'r Tribiwnlys Disgyblu  
 
15. Mae'r Tribiwnlys Disgyblu yn cynnwys hyd at 17 aelod. Mae chwech yn 

glerigion a etholwyd o’r esgobaethau, pedwar wedi'u penodi gan Fainc yr 

Esgobion a saith wedi'u penodi gan y Pwyllgor Sefydlog. Daeth tymor olaf y 

swyddi i ben ar 31 Rhagfyr 2025. 

 

16. O'r rhai sydd i'w penodi gan y Pwyllgor Sefydlog: 

 

• Rhaid i dri fod â chymwysterau cyfreithiol a dylai un o'r tri hynny gael ei 

benodi yn Llywydd y Tribiwnlys. Rhaid i'r tri fod yn Gangellorion, neu’n 

unigolion sy'n gymwys i gael eu penodi’n Ganghellor. Felly, golyga hynny 

fod yn rhaid iddynt fod yn gyfreithwyr neu'n fargyfreithwyr, yn gymunwyr, 

ac yn gymwys i'w penodi’n aelodau o'r Corff Llywodraethol. 

• Rhaid i ddau fod naill ai wedi eu cymhwyso’n feddygol neu'n gwnselwyr 

hyfforddedig. 

• Nid oedd unrhyw gyfyngiadau ar y ddau aelod olaf - er yn ymarferol 

nodwyd y dylent fod yn lleygion gan fod y Tribiwnlys bob amser yn ceisio 

eistedd gyda mwyafrif lleyg - un cyfreithiwr lleyg, un clerig etholedig ac un 

unigolyn lleyg. 

 

17. Nid oes unrhyw gyfyngiadau ar bwy y caniateir i’w benodi gan Fainc yr 

Esgobion. Fodd bynnag, mae'n well gan Fainc yr Esgobion benodi lleygion yn 

hytrach na chlerigion oherwydd bod yn well gan y Tribiwnlys eistedd gyda 

mwyafrif lleyg. 

 

Clerigion a etholwyd gan esgobaethau 

19. Mae'r clerigion canlynol wedi'u hethol gan esgobaethau i'r Tribiwnlys Disgyblu 
ar gyfer y cyfnod 2026-2030. 

 

• Y Parchedig Nigel Williams (Llanelwy) 

• Yr Hybarch Robert Townsend (Bangor) 

• Yr Hybarch Ddr Matthew Hill (Tyddewi) 

• Y Parchedig Andrew James (Llandaf) 

• Yr Hybarch Stella Bailey (Trefynwy) 

• Yr Hybarch Jonathan Davies (Abertawe ac Aberhonddu) 
 
Aelodau a benodir gan y Pwyllgor Sefydlog 
  
20.  

• Ailbenododd y Pwyllgor Sefydlog Mark Powell CB yn Llywydd y Tribiwnlys 
Disgyblu, a nododd yr angen am gynllunio olyniaeth, gan y bydd yn 
ymddeol yn Haf 2027. 

 

• Penododd y Pwyllgor Sefydlog hefyd Ms Helen Randall a Ms Emily Tuttiett 
yn aelodau cyfreithiol o'r Tribiwnlys. 

 

• Ailbenododd y Pwyllgor Sefydlog Dr Delyth Hurley (â chymwysterau 
meddygol) a phenododd Ms Claire Wretham (cwnselydd hyfforddedig) i'r 
Tribiwnlys. 

 

• Ailbenododd y Pwyllgor Sefydlog Mr Arwel Davies a phenododd Ms Rhian 
Kirby i'r Tribiwnlys fel aelodau cyffredin. 
 

 

Y Pwyllgor Rheolau – aelodaeth   
 

21.  Mae'r Pwyllgor Rheolau yn bwyllgor gweithredol technegol sydd â'r dasg o 
ofalu am reolau gweithdrefnol Llysoedd a Thribiwnlys yr Eglwys yng Nghymru. 
Penodir aelodau gan y Pwyllgor Sefydlog, a rhaid i'r Aelodaeth gynnwys o leiaf 
un Canghellor Esgobaethol, un aelod o Lys y Dalaith ac un aelod o'r 
Tribiwnlys Disgyblu. 
 

22. Yn ystod y pum mlynedd diwethaf, ymddeolodd y Parchedig Ganon 
Christopher Smith a'r Parchedig Ganon Steven Kirk o'r Pwyllgor. 
 

23. Yr aelodau presennol yw Ei Anrhydedd Nicholas Cooke CB (Cadeirydd, 
Canghellor, Barnwr Llys y Dalaith), Mark Powell CB (Canghellor, aelod o'r 
Tribiwnlys Disgyblu), Llyr Williams (Cofrestrydd, Llys y Dalaith) a'r Parchedig 
Athro Thomas Watkin. Cytunodd y Pwyllgor Sefydlog y byddai dau aelod 
newydd yn fuddiol i waith y Pwyllgor.   
 

24. Felly, penododd y Pwyllgor Sefydlog y Parchedig Ruth Rowan (Cadeirydd, yr 
Is-bwyllgor Drafftio) a Ms Annabel Graham Paul yn aelodau newydd o'r 
Pwyllgor Rheolau. 

 

Y Cyfansoddiad – iaith gynhwysol 
 
25. Mae'r Corff Llywodraethol wedi dirprwyo i'r Pwyllgor Sefydlog newidiadau 

cyfansoddiadol sy'n ymwneud â materion iaith gynhwysol yn unig. Y bwriad yw 

cyflwyno pecyn mawr o welliannau arfaethedig sy'n ymwneud ag iaith 
gynhwysol i gyfarfod y Pwyllgor Sefydlog yn ddiweddarach yn y flwyddyn.   

 

Swydd wag yn Esgobaeth Bangor 
 
Coleg Etholiadol Bangor 

 
26. Yn dilyn penderfyniad y Corff Llywodraethol ym mis Tachwedd 2025 i oedi 

proses y coleg etholiadol ac awdurdodi penodi Esgob dros dro, dechreuodd y 
broses benodi ar gyfer yr Esgob Dros Dro ym mis Ionawr 2026. Cynhaliwyd 
cyfweliadau ar gyfer y swydd ar 19-20 Chwefror 2026. Daeth y broses gyfweld 
i ben heb benodiad.  

 
27.  Mewn cyfarfod ychwanegol o'r Pwyllgor Sefydlog ar 17 Mawrth 2026, 

awdurdododd y Pwyllgor, ar gais yr Archesgob, y dylid ailgychwyn proses y 
Coleg Etholiadol ar gyfer y swydd wag yn Esgobaeth Bangor o 23 Mawrth 
2026. Yn unol â Phennod V (Rheoliadau) o Gyfansoddiad yr Eglwys yng 
Nghymru, bydd angen cynnal coleg etholiadol o fewn 90 diwrnod i'r dyddiad 
hwnnw (cyn 21 Mehefin 2026). 

 

  
 

Ar ran y Pwyllgor Sefydlog  
Mr Timothy J Llewelyn, Cadeirydd  

Dr Heather Payne, Is-gadeirydd 
 

Ebrill 2026  



8 

CRYNODEB O’R ARGYMHELLION  
 

 
1. Cymeradwyo’r adroddiad 

 
Bod adroddiad y Pwyllgor Sefydlog ar faterion llywodraethu a chyfreithiol yn cael ei 
gymeradwyo.  

 

 

 


